
Innspel til: Val av løysing for tilrettelegging av Årås skule og 
godkjenning av forprosjekt Kaland skule 
Frå Austrheim ungdomsråd 
Austrheim ungdomsråd har diskutert dei ulike løysningane som er lagt fram. Dette var ikkje lett å ta 
stilling til ettersom vi kan sjå at begge løysingane kan ha noko for seg og vi forstår vi har ikkje meir 
pengar på budsjettet. Derfor har vi ikkje konkludert med ein løysning, men ønsker å gje innspel for 
og imot. 
 
Kaland skule 
Det vi ser på Kaland er at det kunne vore ein god løysning å legge musikkrom og bibliotek vegg i vegg 
med ein skyvedør i mellom slik at ved konsertar eller førestillingar kan desse to romma brukast 
saman. 
Stort ønskje er å få malt klasseromma og nye gardiner. Dette burde klassane, arbeidslivsfag, FAU 
gjort eller i eit samarbeid. 
Uteområdet på Kaland – ønskjer å få inn trampolinar eller hoppepute i dette området. Ønskjer at 
hinderløypa vert vedlikehalden og oppgradert. 
 
Årås skule 
Poeng for utbygging 
Slik vi i ungdomsrådet husker saken når det vart diskutert samanslåing av ungdomsskuletrinnet så 
vart det lagt frem at det skulle byggjast ut og at ungdomskulen skulle verta oppgradert. Her føler vi 
at premissane er endra og at kanskje ikkje diskusjonen hadde landa på samanslåing om ombygging 
var det som vart løysinga. 
Som elevar på Årås skule og elvar som har gått på Årås skule så synast vi at det var trongt i D- blokka 
før ungdomskuletrinnet ble samla på Årås skule. Spesielt i landskapet der ein opphalde seg i 
friminutta om vinteren. Vi saknar og å ha ein naturfagsal som i dag er klasserom. 
Vi ser at meir plass, ved ein utbygging, vil kunne hjelpe dei ungdommane som slit med sosial angst 
eller har andre ting som gjer at dei treng luft rundt seg og eigen tid. For det har ikkje dei gamle 
lokala plass til. Bygger vi om så må vi vera glad i kvarandre for å tolerera å ha kvarandre tett innpå 
kvarandre. Det må arbeidast med klassemiljø om det ikkje vert bygd om. 



Poeng for ombygging 
Vi ønsker sjølvsagt at alternativ med utbygging skulle vore det som vert realisert, men vi ser og at 
om vi bygger om så vil det vera mei pengar til å kunne gjera fleire grep på skulen. Vi ønsker at om 
ein ikkje bygger ut at det går meir pengar til å male alle klasserom og at alle romma og får nye 
gardiner. Klasseromma er lite trivelege. Dette er like viktig som om vi har meir plass, for trivs vi ikkje 
på skulen så hjelper det lite med meir plass. 
Vi ser og at om vi bygger om at det da kan væra meir pengar til uteområdet både på Kaland og Årås, 
noko begge skulane treng. Har vi eit godt uteområdet med plassar vi kan sitte under tak og i lee så 
kan det «plaster på såret» med ikkje å bygge om. 
 
Ungdomsrådet ønskjer sterkt å bruke plassen på idrettsbana som berre står tomt til å kunne sette 
opp volleyballstativ eller badmintonstativ. Vi ønskjer og at det skal være ein utstyrsbod der man kan 
låne utstyr til aktivitetar i Idrettsparken. 
Vi ser ikkje heilt for oss kva utbygginga vil medføre og synes at ungdomsrådet burde vore 
representert på synfaringa. Vi føler ungdomsrådet vart gløymt i denne saken. 

